
Fel y gwyddoch, rydym wedi bod yn 
gweithio’n galed dros y ddwy flynedd 
ddiwethaf yn datblygu’r genhedlaeth 
nesaf o fodelau arolygu.  Bydd Estyn yn 
cyflwyno’r trefniadau arolygu newydd 
ar draws pob sector o fis Medi 2010, a 
dyma pam yr oeddem yn teimlo ei bod yn 
bwysig llunio cylchlythyr ar y cyd eleni ar 
gyfer pob un o’r sectorau yr ydym yn eu 
harolygu.  

Hoffwn ddiolch yn bersonol i bob un 
ohonoch a roesoch o’ch amser i ymateb 
i’n hymgynghoriad ffurfiol yn ystod 
2009.  Roeddem yn falch iawn gyda’r 
ymateb, gyda phob un o’r sectorau yn 
cael eu cynrychioli yn y 280 o ymatebion 
a gafwyd, ac roedd traean o’r ymatebion 
oddi wrth sefydliadau. Yn gyffredinol, 
cawsom gefnogaeth aruthrol ar gyfer 
bron pob un o’n cynigion allweddol, ond 
rydym hefyd wedi gallu ystyried materion 
a phryderon allweddol a godwyd gan 
ymatebwyr trwy wneud ychydig o 
newidiadau bach ond arwyddocaol i’r 
fframwaith arolygu newydd.  

Dros yr ychydig dudalennau nesaf, 
byddwch yn cael cyfle i ddysgu mwy am 
brif nodweddion y fframwaith newydd, 
gan gynnwys:

 rôl arolygwyr cymheiriaid;
 arolygiadau yn cael eu harwain gan AEM;
 hunanarfarnu/hunanasesu;
 �yr arolygiadau craidd newydd a 
gweithgarwch dilynol gwell; 
 geirio newydd ar gyfer barnau; 
 �y cyfnod rhybudd pedair wythnos llawer 
llai; a’r
 �Fframwaith Arolygu Cyffredin newydd.

Fodd bynnag, byddwch yn ymwybodol y 
bydd arolygwyr yn chwilio am feysydd i’w 
gwella yn ystod arolygiadau ac y

byddant eisiau nodi cryfderau ac arfer 
dda hefyd er mwyn i Estyn allu rhannu’r 
wybodaeth hon gyda darparwyr eraill 
trwy ein gwefan, cynadleddau allanol a’n 
cyhoeddiadau.  Mae arolygu yn ysgogwr 
pwerus ar gyfer gwella trwy arddangos 
arfer orau a herio arfer wan, ac rwyf yn 
hyderus y bydd y model arolygu newydd 
yn helpu i ni gynyddu ein heffaith yn 
hynny o beth.    
I gloi, hoffwn annog pob un ohonoch 
i rannu a thrafod y cylchlythyr hwn 
gyda’ch staff a’ch cydweithwyr.  Mae’r 
model newydd yn rhoi mwy o bwyslais 
nag erioed o’r blaen ar y darparwr ac 
ymarferwyr unigol yn cymryd cyfrifoldeb 

am hunanarfarnu a gwelliant parhaus. 

Yn y cyfamser, os oes gennych unrhyw 
gwestiynau neu sylwadau, mae pob 
croeso i chi anfon neges e-bost ataf yn 
prif-arolygydd@estyn.gov.uk.

Gan ddymuno gwyliau hapus i bob un 
ohonoch. 

Dr Bill Maxwell

Mae copïau eraill o’r cylchlythyr hwn ar  
gael i’w lawrlwytho oddi ar ein gwefan  
www.estyn.gov.uk ac os oes gennych unrhyw 
gwestiynau neu sylwadau, anfonwch  
e-bost atom: cyfathrebu@estyn.gov.uk.

Neges oddi wrth y  
Prif Arolygydd  
Croeso i’r rhifyn cyntaf o’n  
cylchlythyr Estyn newydd.  

Ym mis Medi 2010, byddwn yn lansio’r trefniadau 
arolygu newydd gan ddefnyddio’r fframwaith 
arolygu cyffredin.  

Dr Bill Maxwell, Prif Arolygydd Ei Mawrhydi dros 
Addysg a Hyfforddiant yng Nghymru 

“�cawsom 
gefnogaeth 
aruthrol ar 
gyfer bron 
pob un o’n 
cynigion 
allweddol...”



Nodweddion y model 
arolygu newydd
Arolygwyr cymheiriaid

 �O fis Medi 2010, bydd rôl yr asesydd 
cymheiriaid yn ehangu ac yn datblygu 
i fod yn rôl arolygydd cymheiriaid. 
Bydd arolygwyr cymheiriaid yn aelod 
llawn o’r tîm arolygu ac yn cefnogi’r 
Arolygydd Cofnodol – sy’n arwain 
arolygiadau – ar bob arolygiad.

Bydd yn ofynnol i arolygydd 
cymheiriaid:  

  �arsylwi sesiynau a gweithgareddau 
eraill;

  �gwrando ar ddysgwyr;
  �archwilio samplau o waith;
  �cymryd rhan mewn trafodaethau gyda 

staff, dysgwyr a llywodraethwyr, ac ati; 
  �archwilio dogfennau;
  �arfarnu effaith polisïau, cynlluniau a 

gweithdrefnau’r darparwr;
  �arwain ar gwestiwn allweddol, 

dangosydd ansawdd, agwedd a/neu 
drywydd ymholi; a

  �drafftio adrannau o’r adroddiad.

Mae arolygwyr cymheiriaid yn rheolwyr 
effeithiol sydd wedi hen ennill eu plwyf, 
gydag o leiaf bum mlynedd o brofiad 
addysgu neu hyfforddi llwyddiannus a 
hygrededd proffesiynol cryf yn eu maes.  
Fodd bynnag, gallai’r gofynion ar gyfer 
dod yn arolygydd cymheiriaid amrywio  
ar draws sectorau.

Yn ystod y misoedd nesaf, byddwn yn 
gwahodd darparwyr i ail-enwebu aseswyr 
cymheiriaid cyfredol i ailhyfforddi fel 
arolygwyr cymheiriaid.  Bydd yr hyfforddi 
a’r asesu yn cymryd tridiau yn ystod tymor 
yr haf 2010.  Bydd mwy o wybodaeth ar 
gael ar ein gwefan www.estyn.gov.uk  
o 14 Rhagfyr 2009. 

Swyddfa ar gyfer Materion Anabledd (www.odi gov.uk)

“ �Bydd ein harolygiadau craidd wedi’u  
seilio’n gryf ar ddadansoddiad o  
hunanarfarniad/ hunanasesiad y darparwr”

Arolygiadau yn cael eu  
harwain gan AEM

 ” �Cafwyd cefnogaeth aruthrol i AEM yn 
arwain arolygiadau ysgol” 

Dywedodd dros dri chwarter o’r 
ymatebwyr i’n hymgynghoriad ffurfiol 
y byddai arolygiadau wedi’u harwain 
gan AEM yn gwneud darparwyr yn fwy 
hyderus ynglŷn â chanfyddiadau arolygu.  
Yn ychwanegol, trwy ddod ag arolygu yn 
fewnol, bydd Estyn yn gallu nodi a rhannu 
arfer orau a rhoi cyngor polisi i Gynulliad 
Cymru ar sail gwybodaeth uniongyrchol 
am yr hyn sy’n digwydd mewn 
ystafelloedd dosbarth ledled Cymru.    

Bydd arolygiadau ysgolion yn cael eu 
harwain gan Estyn yn cael eu cyflwyno 
dros y tair blynedd nesaf.  Bydd Arolygwyr 
Cofrestredig (ACof) yn parhau i arwain 
hanner yr arolygiadau ysgol yn ystod 
blwyddyn gyntaf y cylch a chwarter 
ohonynt yn ystod yr ail flwyddyn.  O hynny 
ymlaen, byddwn yn defnyddio arolygwyr 
ychwanegol, yn gweithio’n uniongyrchol 
i Estyn, i arwain rhai arolygiadau, yn 
enwedig yn y sector cynradd.  

Hunanarfarnu/hunanasesu

 ” �Bydd ein harolygiadau craidd wedi’u 
seilio’n gryf ar ddadansoddiad o 
hunanarfarniad/hunanasesiad y darparwr”

Y darparwr yn bendant fydd yn gyfrifol 
am reoli ansawdd a gwella darpariaeth. 
Bydd arweiniad ar hunanarfarnu/
hunanasesu wedi’i seilio ar y fframwaith 
arolygu cyffredin ar gael ar gyfer pob 
darparwr yn y gwanwyn.  

Gall darparwyr y disgwylir iddynt 
gael eu harolygu yn ystod tymor 
cyntaf y cylch newydd gyflwyno 
eu hadroddiadau hunanarfarnu/
hunanasesu ar sail y trefniadau cyfredol, 
neu gallant ddefnyddio’r fframwaith 
arolygu newydd a’r arweiniad sector 
perthnasol (i’w gyhoeddi yng ngwanwyn 
2010) fel sail ar gyfer yr adroddiad. 

Bydd mwy o wybodaeth am y trefniadau 
hyn ar gael ar wefan Estyn o fis Ebrill 2010.  

Arolygiadau craidd

 ” �Bydd pob darparwr yn cael arolygiad 
craidd o fewn cylch chwe blynedd, 
gydag ymweliadau dilynol cymesur”

Bydd model arolygu craidd byrrach, 
symlach yn cael ei ddefnyddio o fis 
Medi 2010.  Yn ystod y cylch arolygu 
cyfredol, rydym wedi canfod bod llawer o 
ddarparwyr yn perfformio’n dda a bod eu 
systemau hunanarfarnu/hunanasesu wedi 
aeddfedu, ac o’r herwydd, credwn nad oes 
angen arolygiadau mor eang ar fwyafrif y 
darparwyr.   

Un o brif oblygiadau symud i’r model 
newydd hwn yw na fyddwn yn arsylwi 
pob un o’r athrawon yn addysgu, yn 
enwedig mewn ysgolion mwy.  Bydd 
dewis pa sesiynau i’w harsylwi yn 
dibynnu ar y ‘trywyddau ymholi’ a 
ddewisir yn sgil dadansoddi data ar 
ganlyniadau, gwybodaeth am y darparwr 
a thrafod adroddiad a rhagdybiaethau 
hunanarfarnu/hunanasesu’r darparwr 
ei hun.  Gallai’r trywyddau ymholi hyn 
newid yn ystod yr arolygiad.  Ni fyddwn 
yn rhannu amserlen o ymweliadau ystafell 
ddosbarth gyda’r darparwr ymlaen llaw.     

I leiafrif o ddarparwyr sydd angen cymorth 
ychwanegol i wneud gwelliannau pwysig, 
byddwn yn darparu arolygiadau dilynol.

Rydym yn rhagweld gweithgaredd dilynol 
mewn tua chwarter i draean o ddarparwyr 
a bydd y rhain wedi’u seilio ar raddfa 
angen symudol yn unol â’r materion 
penodol a nodwyd yn ystod arolygiadau 
craidd.  Mewn rhai achosion sy’n 
ymwneud ag ysgolion, gallai’r awdurdod 
lleol gael ei gynnwys ac yn y sectorau 
ôl-16, bydd swyddogion APADGOS yn cael 
eu cynnwys hefyd.  

Bydd llawlyfrau arweiniad sector ar 
hunanarfarnu yn cael eu cyhoeddi ar ein 
gwefan o fis Ebrill 2010.

Barnau

 ” �Byddwn yn defnyddio geiriau yn lle 
rhifau ar gyfer barnau”

O fis Medi 2010, ni fyddwn yn defnyddio’r 
raddfa o 1 i 5 i raddio darparwyr mwyach. 
Yn hytrach, bydd un o’r pedair barn 
newydd ganlynol yn cael ei defnyddio:

  �Rhagorol – llawer o gryfderau, gan 
gynnwys enghreifftiau arwyddocaol o 
arfer flaenllaw yn y sector

  �Da – llawer o gryfderau a dim 
meysydd pwysig y mae angen eu 
gwella’n sylweddol

  �Digonol – cryfderau yn gorbwyso 
meysydd i’w gwella

  �Anfoddhaol – mae’r meysydd pwysig 
i’w gwella yn gorbwyso’r cryfderau

Cyfnod rhybudd pedair wythnos

 ” �Cyfnod rhybudd pedair wythnos ar 
gyfer pob darparwr”

Cafwyd cryn drafodaeth yn sgil newid y 
cyfnod rhybudd cyfredol.  Ar ôl ei ystyried 
yn briodol, rydym wedi penderfynu 
mabwysiadu cyfnod rhybudd pedair 
wythnos (20 diwrnod gwaith, ac eithrio 
cyfnodau gwyliau) ar gyfer pob darparwr, 
gan gynnwys arolygiadau partneriaeth. 
Bydd hyn yn caniatáu digon o amser 
i drefnu cyfarfodydd, gan gynnwys 
cyfarfodydd gyda rhieni disgyblion o 
oedran ysgol, ond bydd yn osgoi’r pwysau 
y mae llawer o ddarparwyr yn teimlo sy’n 
gallu digwydd yn sgil cyfnodau rhybudd hir.

“�Bydd Estyn yn  
gallu nodi a rhannu  
arfer orau a rhoi 
cyngor polisi i 
Gynulliad Cymru...”

Crynhoi i ddwy farn allweddol:
+ Pa mor dda y mae’r darparwr yn perfformio ar hyn o bryd? 

+ Pa mor hyderus ydym ni fod gan y darparwr ragolygon da ar gyfer gwella?

Pa mor dda yw 
canlyniadau’r  
dysgwyr?
+ Safonau 
+ Lles 

Pa mor dda yw’r 
ddarpariaeth?
+ Profiadau dysgu 
+ Addysgu 
+ �Gofal, cymorth  

ac arweiniad 
+ �Amgylchedd 

dysgu 

Pa mor dda yw’r 
arweinyddiaeth a ‘r 
rheolaeth?

+ Arweinyddiaeth 
+ Gwaith partneriaeth 
+ Gwella Ansawdd 
+ Rheoli Adnoddau 

O fis Medi 2010, bydd arolygiadau wedi’u 
seilio ar dri chwestiwn allweddol, deg 
dangosydd ansawdd a dwy farn allweddol.  

Y Fframwaith Arolygu 
Cyffredin newydd 

ansawdd ar gyfer arolygu.  Wrth ystyried lles 
dysgwyr yng Nghwestiwn Allweddol 1, bydd 
arolygwyr yn ystyried barn dysgwyr a’r graddau 
y maent yn cymryd rhan mewn dysgu ac yn 
gwneud penderfyniadau am bethau sy’n 
effeithio ar eu profiadau yn yr ysgol neu gyda’u 
darparwr dysgu.  Bydd y ffocws ar brofiad 
goddrychol y dysgwyr.  Yng Nghwestiwn 
Allweddol 2, bydd y ffocws ar y ddarpariaeth 
wrthrychol a gyflwynir y darparwr.  Ni fydd 
Estyn yn dyfeisio unrhyw fesurau newydd 
ar gyfer barnu lles.  Byddwn yn ystyried y 
cyfraddau presenoldeb a gwaharddiadau 
mewn ysgolion fel rhan o’r trywydd ymholi.  

5.  Bydd ‘medrau’ yn ffocws arolygu a bydd 
hyn yn cynnwys medrau sylfaenol, hanfodol 
ac allweddol.

6.  Bydd ffocws hefyd ar ‘gynnydd mewn 
dysgu’.  Bydd arolygwyr yn arsylwi gwersi, 
yn adolygu gwaith dysgwyr ac yn siarad 
â nhw i benderfynu pa mor dda y maent 
yn gwneud cynnydd wrth ddysgu yng 
nghyd-destun pynciau neu feysydd dysgu.  
Ni fyddwn yn ysgrifennu adroddiadau ar 
bynciau ar wahân, er y byddwn yn adrodd 
ar unrhyw bynciau/feysydd sy’n gryf iawn 
neu’r rheiny sy’n cynnwys diffygion.   

7.  Wrth arolygu ‘gwaith partneriaeth’, ystyrir 
i ba raddau y mae’r darparwr yn ymgymryd 
â gwaith partneriaeth, pa mor strategol ac 
ymarferol y mae’r darparwr yn gweithio 
gyda’i bartneriaid (rhieni, y gymuned, 
darparwyr eraill, yr awdurdod lleol, cyflogwyr 
lleol, ac asiantaethau amlddisgyblaethol a 
sefydliadau gwirfoddol) ac a oes cyswllt da, 
ymddiriedaeth a chyfathrebu clir rhwng y 
darparwr a’i bartneriaid.  

8.  Mae agwedd newydd arall yn ymwneud 
â rhwydweithiau o arfer broffesiynol, o 
dan Gwestiwn Allweddol 3.  Bydd hyn yn 
ymdrin â hyfforddi a datblygu staff mewn 
cymunedau o ymarferwyr proffesiynol.

Barnau allweddol cryno cyffredinol
Bydd arolygwyr yn llunio dwy farn 
allweddol gyffredinol fel a ganlyn:

Barn gyffredinol ar berfformiad  
cyfredol yr ysgol 
Y cwestiwn allweddol cyntaf (pa mor dda yw 
canlyniadau’r dysgwr?) fydd yn cael y pwyslais 
mwyaf ar gyfer y farn hon, ond bydd arolygwyr 
hefyd yn dadansoddi’r holl gwestiynau 
allweddol a’u dangosyddion ansawdd.  

Barn gyffredinol ar ragolygon yr ysgol  
ar gyfer gwella 
Bydd y trydydd cwestiwn allweddol (pa mor 
dda yw’r arweinyddiaeth a’r rheolaeth?) yn 
dylanwadu’n fawr ar y farn hon, yn ogystal 
â thystiolaeth o hanes y darparwr o sicrhau 
gwelliannau.

Bydd arolygwyr yn ystyried a oes gan 
arweinwyr a rheolwyr:

  �y capasiti a’r gallu i wneud gwelliannau  
a rhoi cynlluniau ar waith;

  �blaenoriaethau clir a thargedau heriol  
ar gyfer gwella;

  �cynlluniau cydlynus ac ymarferol i 
fodloni targedau;

  �adnoddau i fodloni’r blaenoriaethau  
a nodwyd; 

  �systemau priodol i adolygu cynnydd, 
nodi gwendidau a chymryd camau 
effeithiol i’w gwella; a

  ��hanes llwyddiannus mewn:
	 • � rheoli newid sy’n arwain at welliannau 

mesuradwy yng nghanlyniadau a/neu 
brofiad y dysgwr; a

	 • �gweithredu argymhellion o 
adroddiadau arolygu blaenorol.

Edrych yn agosach…
1.  Mae nifer o ddangosyddion ansawdd 
gwahanol ym mhob cwestiwn allweddol.  
Bydd barn yn cael ei llunio ar gyfer pob un 
o’r dangosyddion ansawdd a fydd yn llywio 
barn gyffredinol ar bob cwestiwn allweddol. 

2.  Mae pob dangosydd ansawdd yn cynnwys 
nifer o ‘agweddau’ y bydd arolygwyr yn eu 
defnyddio i’w harwain wrth iddynt gasglu a 
dadansoddi tystiolaeth, ond ni fydd y rhain 
yn cael eu hystyried na’u harfarnu’n unigol.  
Bydd arolygwyr yn adrodd ar y rhan fwyaf o’r 
agweddau hyn ac yn eu harolygu i gyd.

3.  Ar gyfer y cwestiwn allweddol cyntaf, 
bydd arolygwyr yn llunio barn trwy 
ddefnyddio data ystadegol ar berfformiad 
(lle mae data ar gael), gan ystyried cyd-destun 
economaidd-gymdeithasol y darparwr ac 
edrych ar ba mor dda y mae’r darparwr yn 
ychwanegu gwerth.  O dan ‘Safonau’, bydd 
arolygwyr yn defnyddio’r pecynnau data a 
anfonwyd i ysgolion fel rhan o’r Fframwaith 
Effeithiolrwydd Ysgolion (FfEY) ac yn 
defnyddio canlyniadau’r Dangosydd Pwnc 
Craidd wedi’u meincnodi’n genedlaethol 
(lefel a chanlyniadau hefyd) a’r tueddiadau 
mewn data ‘teuluoedd’. Ar gyfer darparwyr 
ôl-16, bydd arolygwyr yn defnyddio’r un 
ffynonellau data â’r rheiny a ddefnyddiwyd 
yn y Fframwaith Ansawdd 
ac Effeithiolrwydd (FfEY). 

4.  Mae ‘lles’ (sydd hefyd yn dod o dan 
Gwestiwn Allweddol 1) yn ddangosydd 

Adborth gan  
ddysgwyr a rhieni

Ysgolion
Bydd pob un o’r rhieni a detholiad o 
ddysgwyr yn cael holiaduron.  Er ein bod 
yn tybio mai dim ond dysgwyr o gyfnod 
allweddol 2 ymlaen fydd yn dychwelyd 
holiaduron ysgrifenedig, i blant iau a’r 
rheiny ag anghenion dysgu ychwanegol, 
bydd arolygwyr yn trefnu cyfarfod â nhw 
yn bersonol.    

Bydd angen i ddarparwyr sicrhau bod o 
leiaf 100 o holiaduron yn cael eu llenwi.  
Ar gyfer darparwyr llai, byddwn yn gofyn 
bod pob dysgwr yn cael ei holi. Dylai 
ysgolion gyda thros 400 o ddysgwyr 
ddewis o leiaf 25% o ddysgwyr ar hap 
i gymryd rhan.  

Dros y misoedd nesaf, byddwn yn 
datblygu system electronig ar gyfer 

holiaduron. Fodd bynnag, ar gyfer yr 
arolygiadau peilot, bydd yr ymarfer hwn 
ar bapur a chaiff amlenni eu darparu i 
ddiogelu cyfrinachedd.

Ôl-16
Dros y deuddeg mis diwethaf, rydym 
wedi gweithio’n agos gyda chydweithwyr 
yn APADGOS, i deilwra eu holiadur Llais 
y Dysgwr i’w wneud yn addas ar gyfer 
arolygu yn y sectorau ôl-16.

Bydd yr holiadur ar gael ar gyfer 
dysgwyr erbyn mis Medi 2010. Yn y 
cyfamser, rydym yn gwneud trefniadau 
unigol ar gyfer pob arolygiad peilot 
i gasglu’r wybodaeth sydd ei hangen 
arnom.  Pan fo modd, rydym yn 
defnyddio holiaduron a gyflwynwyd  
gan ddarparwyr, i osgoi dyblygu.  

Bydd angen casglu barn o leiaf 25% o 
ddysgwyr, yn ogystal â chael barn o blith 
yr ystod eang o ddysgwyr sy’n mynychu 
darpariaeth ôl-16.

Dysgwyr gydol oes mewn dosbarth clustogwaith yn Nhŷ’r Bryn, Abertawe  
Gwasanaeth Dysgu Gydol Oes Dinas a Sir Abertawe 

“�Bydd pob un o’r 
rhieni a detholiad 
o ddysgwyr yn 
cael holiaduron.”

Beth nesaf?
Wrth baratoi ar gyfer lansio’r model arolygu newydd, byddwn 
yn ymgymryd â’r gweithgareddau canlynol: 

Hydref 2009 
	� Arolygiadau peilot yn y sectorau 

addysg gynradd, uwchradd, 
addysg bellach, dysgu yn y 
gwaith a dysgu oedolion yn y 
gymuned

Gwanwyn 2010
	� Arolygiadau peilot mewn ysgolion 

annibynnol, awdurdodau lleol, 
ysgolion arbennig ac ysgolion 
arbennig annibynnol  

	� Arfarnu’r arolygiadau peilot

	� Gwahoddiadau ar gyfer 
enwebiadau arolygwyr 
cymheiriaid

	� Cyhoeddi’r prif lawlyfrau 
arweiniad fesul sector ar gyfer 
arolygwyr (o fis Ebrill)

	� Cyhoeddi’r prif arweiniad 
fesul sector ar hunanarfarnu/
hunanasesu (o fis Ebrill)

Haf 2010
	� Hyfforddiant ar gyfer pob 

arolygydd a chontractwyr 
arolygu ysgolion

	� Cyhoeddi gweddill y setiau 
arweiniad ar gyfer arolygwyr  
a sectorau 

Alinio arolygiadau  
â mentrau eraill 
Mae Adran Plant, Addysg, Dysgu Gydol Oes a Sgiliau 
(APADGOS) yn Llywodraeth Cynulliad Cymru, wedi 
datblygu’r Fframwaith Effeithiolrwydd Ysgolion (FfEY) a’r 
Fframwaith Ansawdd ac Effeithiolrwydd (FfAE).

Bydd Estyn yn parhau i weithio’n 
agos gydag APADGOS i sicrhau bod y 
Fframwaith Arolygu Cyffredin yn cael ei 
alinio’n agos â’r FfEY a’r FfAE.

Byddwn yn defnyddio setiau data 
cyffredin, ac yn ystod y misoedd nesaf, 
byddwn yn cyhoeddi deunyddiau canllaw 
wedi’u hailenwi ar y cyd i gefnogi gwella 
ansawdd.  Bydd yr arweiniad ym mhob 
pecyn canllawiau yn cael ei gyhoeddi 

fesul tipyn a bydd yn canolbwyntio ar 
agweddau fel rhwydweithiau o arfer 
broffesiynol, lles a chyfranogiad dysgwyr.    

Arolygiadau mewn sectorau eraill
Bydd yr un egwyddorion arolygu yn 
cael eu cymhwyso i’r sectorau eraill yr 
ydym yn eu harolygu fel lleoliadau nas 
cynhelir, hyfforddiant cychwynnol i 
athrawon, hyfforddiant gwaith ieuenctid 

a chymunedol, cwmnïau gyrfaoedd a 
gwasanaethau addysg awdurdodau lleol.  

Bydd y patrwm arolygu a’r Fframwaith 
Arolygu Cyffredin ei hun yn amrywio i 
adlewyrchu natur yr hyn sy’n cael ei arolygu 
ond bydd sylfaen gyffredin.  Byddwn yn 
parhau i weithio mewn partneriaeth ag 
arolygiaethau a chyrff rheoleiddio eraill 
trwy gydol y cylch arolygu nesaf i arolygu 
sectorau fel dysgu troseddwyr ifanc. 

“�Fframwaith 
Arolygu Cyffredin 
yn cael ei alinio’n 
agos â’r FfEY  
a’r FfAE.”

Sector Nifer y 
diwrnodau 
yn arolygu

Arwain Nifer ar y  
tîm craidd 

Arolygydd 
cymheiriaid

Arolygydd 
lleyg

Enwebai

Lleoliadau nas cynhelir 1 Wedi’u 
contractio yn 
allanol

1

Meithrinfeydd 2-3 AEM/AY** 1-2

Cynradd 2-3 AEM/AY* 1-2

Uwchradd 3 AEM* 1-3

Arbennig 3-4 AEM* 1-3

Unedau cyfeirio 
disgyblion

3-4 AEM 1-3

Annibynnol 3-5 AEM 1-4 + ac arolygydd annibynnol ar 
gyfer safon 5 ac agweddau 
diogelwch tân ar Safon 3 
Rheoliadau Safonau Ysgolion 
Annibynnol (Cymru) 2003

Arbennig annibynnol 3 AEM 1-2

Colegau arbennig 
annibynnol

3 AEM ac 1 AEM 
o Ofsted os yw 
deg dysgwr neu 
fwy yn cael eu 
hariannu gan 
awdurdodau 
lleoli yn Lloegr 

Addysg bellach Hyd at 5 AEM 1-3

Dysgu oedolion yn y 
gymuned

Hyd at 5 AEM 1-5  

Gwasanaethau addysg 
awdurdodau lleol

5 AEM 8

Hyfforddiant cychwynnol 
i athrawon a hyfforddiant 
gwaith ieuenctid a 
chymunedol 

2 gyfnod x 5 
niwrnod (10 
diwrnod i 
gyd)

5 arolygydd ym 
mhob cyfnod – 
5 niwrnod

Canolfannau Cymraeg i 
oedolion

Hyd at 5 
niwrnod

AEM 1-5  

Dysgu yn y gwaith Hyd at 5 
niwrnod

AEM 1-9

Beth fydd trefn  
arolygiadau?

‡ Bydd timau bob amser yn gymesur â maint y darparwr a gallai wyro rhywfaint o’r amrediad uchod. 
*neu’r Arolygydd Cofrestredig yn ystod dwy flynedd gyntaf y cylch. 

Sylwer, bydd Estyn yn parhau i weithio mewn partneriaeth â chontractwyr i gyflwyno  
cyfran o arolygiadau ysgol dros ddwy flynedd gyntaf y cylch arolygu newydd.

Math o arolygydd neu rôl arall mewn arolygiad Rôl a chyfrifoldeb 

Arolygydd Cofrestredig 
(neu ACof)

Mae deddfwriaeth yn llywodraethu rôl yr Arolygydd 
Cofrestredig (ACof) ar gyfer ysgolion ac arolygiad cyn-ysgol.   
Mewn rhai achosion, gall Arolygwyr Cofrestredig weithredu fel 
arolygwyr arweiniol sy’n cyflawni’r un dyletswyddau ag AEM.

Arolygydd Ychwanegol Arolygydd Tîm Maent yn rhan o’r timau arolygu ond nid ydynt yn arwain 
arolygiadau.

Secondai Unigolion sy’n cael eu secondio gan gyflogwr (e.e. ysgol, coleg 
addysg bellach, awdurdod lleol) i weithio’n amser llawn fel 
arolygydd Estyn am gyfnod penodol, fel arfer hyd at ddwy 
flynedd. 

Arolygydd Cymheiriaid Ymarferwyr addysg sy’n cael eu henwebu gan eu cyflogwr a’u 
hyfforddi gan Estyn i fod yn aelod o dîm arolygu ar arolygiadau 
ar draws pob sector.  

Arolygydd Lleyg Mae Deddf Addysg 2005 yn amlinellu rôl arolygydd lleyg, 
sef rhywun sydd â phrofiad personol mewn rheoli ysgol neu 
ddarparu addysg mewn ysgol, ar wahân i lywodraethwr neu 
gynorthwyydd gwirfoddol.

Enwebai Aelod o staff o’r darparwr sy’n cael ei arolygu sy’n cael ei (g)
wahodd gan Estyn i fynychu pob cyfarfod arolygu a chysylltu 
rhwng y tîm a’r darparwr. 
Nid yw’r enwebai yn aelod tîm llawn nac yn cael ei gyflogi/
chyflogi neu’i gontractio/chontractio gan Estyn, ac nid yw’n 
ymwneud â llunio barnau.   

Mathau o  
Arolygwyr

Yn ogystal ag AEM, mae Estyn yn 
defnyddio mathau eraill o arolygwyr,  
sydd wedi’u hamlinellu isod. 

Pwy ydym ni…
Estyn yw’r Arolygiaeth Addysg a Hyfforddiant yng Nghymru. Ein cenhadaeth 
yw cyflawni rhagoriaeth i bawb mewn dysgu yng Nghymru. Rydym yn 
gwneud hyn trwy ddarparu gwasanaeth arolygu a chyngor annibynnol, o 
ansawdd uchel i Lywodraeth Cynulliad Cymru a dinasyddion Cymru.  

“�Mae gennym ystod eang o gyfrifoldebau 
arolygu ac adrodd statudol sy’n cynnwys 
arolygu’r holl addysg a hyfforddiant a  
ariennir yn gyhoeddus ledled Cymru.”

Ysgol Gynradd Santes Helen, Abertawe

	� ysgolion a lleoliadau meithrin sy’n 
cael eu cynnal, neu sy’n cael arian 
gan awdurdodau lleol (ALlau);

	 ysgolion cynradd;
	 ysgolion uwchradd;
	 ysgolion arbennig;
	 unedau cyfeirio disgyblion;
	 ysgolion annibynnol;
	 addysg bellach;
	 dysgu oedolion yn y gymuned;
	 gwasanaethau cymorth ieuenctid;
	� hyfforddiant gwaith ieuenctid a 

chymunedol;
	� gwasanaethau addysg awdurdodau 

lleol (GAALI);
	 addysg a hyfforddiant athrawon;
	 dysgu yn y gwaith;

	 dysgu troseddwyr;
	 cwmnïau gyrfaoedd; ac
	� elfennau addysg, arweiniad a 

hyfforddiant rhaglenni hyfforddi 
a ariennir gan yr Adran Gwaith a 
Phensiynau.

Rydym yn annibynnol ar Lywodraeth 
Cynulliad Cymru, ond yn cael ein hariannu 
ganddi (adran 104 Deddf Llywodraeth 
Cymru 1998).

Ar 31 Ionawr 2009, roedd Estyn yn cyflogi 
100 aelod o staff, y mae 52 ohonynt yn AEM.  
Yn ychwanegol, fe wnaethom ychwanegu 
at ein capasiti arolygu trwy gyflogi 19 o 
secondeion yn ystod 2008-2009. Mae 
ein prif swyddfa yng Nghaerdydd ac mae 
gennym swyddfa arall yn yr Wyddgrug.

Beth rydym yn ei 
wneud…
Mae gennym ystod eang o gyfrifoldebau 
arolygu ac adrodd statudol sy’n cynnwys 
arolygu’r holl addysg a hyfforddiant a 
ariennir yn gyhoeddus ledled Cymru.

Mae mwyafrif ein harolygiadau wedi’u seilio 
ar risg, sy’n ein galluogi i dargedu mwy o 
adnoddau at y darparwyr hynny y mae 
angen eu harolygu’n agosach, tra’n lleihau’r 
angen i arolygu perfformwyr da yn gyson.  

Cynhelir y broses arolygu mewn 
partneriaeth rhwng Estyn a’r darparwr gyda 
ffocws cyffredinol ar ddiwallu anghenion 
dysgwyr a chynnal safonau. 

Rydym yn cyfrannu at ddatblygu polisi addysg 
a dysgu gydol oes yng Nghymru trwy ein 
gwaith arolygu a’n hadroddiadau cylch gwaith, 
gan ddarparu cyngor o ansawdd uchel ar 
themâu y cytunwyd arnynt gyda Llywodraeth 
Cynulliad Cymru.  Mae gan Estyn rôl 
weithredol hefyd gyda phrif randdeiliaid eraill 
mewn addysg a hyfforddiant trwy gyfranogi 
mewn gweithgorau polisi.

Mae Estyn hefyd yn ymgysylltu’n 
uniongyrchol gyda rhanddeiliaid mewn 
fforymau rheolaidd sy’n cynrychioli’r ystod 
o sectorau yr ydym yn eu harolygu ac mae’n 
cynnal cynadleddau ar feysydd i’w gwella.

Ar hyn o bryd, mae Estyn yn gyfrifol am 
arolygu ac adrodd ar y canlynol:

“�Rydym yn 
cyfrannu at 
ddatblygu polisi 
addysg a dysgu 
gydol oes yng 
Nghymru.”

